SOALAN NO. 25
PEMBERITAHUAN PERTANYAAN BAGI JAWAPAN LISAN

MESYUARAT PERTAMA, PENGGAL KETIGA,

PARLIMEN KETIGA BELAS,

MAJLIS MESYUARAT DEWAN NEGARA
PERTANYAAN
:
JAWAB LISAN

DARIPADA
:
TUAN ZALI BIN MAT YASIN                                                      

TARIKH

:
 16 APRIL 2015 (KHAMIS)246 JUN 2014 (ISNIN)
SOALAN

:


Tuan Zali bin Mat Yasin minta MENTERI PEMBANGUNAN WANITA, KELUARGA DAN MASYARAKAT menyatakan isu gelandangan adalah isu Negara yang penting apatah lagi dalam usaha kerajaan mencapai status Negara maju menjelang tahun 2020. Hal ini masih lagi tidak dapat dibendung malah semakin bertambah di kawasan bandar. Apakah tindakan kerajaan dalam memastikan nasib gelandangan ini terbela dan mendapat perhatian khusus seperti mana kes-kes kebajikan lain.

JAWAPAN:
YB DATO’ SRI ROHANI BINTI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,

Kementerian Pembangunan Wanita, Keluarga dan Masyarakat (KPWKM) amat prihatin dan memandang serius isu  pengemis, kutu rayau dan golongan gelandangan. KPWKM tidak mempunyai data terkini berhubung bilangan gelandangan.  Namun begitu, pada tahun 2010, JKM dengan kerjasama pertubuhan bukan kerajaan (NGO) telah menjalankan profiling golongan gelandangan secara berperingkat di empat buah (4) bandar raya utama iaitu Kuala Lumpur, Johor Bahru, Georgetown dan Kuching. Berdasarkan profiling tersebut, pihak JKM telah mengenal pasti seramai 1,646 orang gelandangan yang berada di bandar-bandar berkenaan. 
Pelbagai inisiatif telah diambil oleh KPWKM antaranya melalui JKM yang sentiasa mengadakan operasi berjadual, ad-hoc dan bersepadu dengan agensi-agensi lain untuk menyelamatkan golongan gelandangan ini. Pengemis warganegara Malaysia yang diselamatkan akan ditempatkan di Desa Bina Diri (DBD) dan Rumah Seri Kenangan (RSK). Langkah ini adalah bagi memastikan kebajikan, kesejahteraan dan kelangsungan hidup mereka terjamin. Di DBD dan RSK, mereka akan manjalani pemulihan, perlindungan dan latihan kerjaya dalam bidang vokasional, pertanian dan kraftangan bagi tempoh tidak melebihi 3 tahun. Pendidikan kerohanian dan rekreasi, rawatan perubatan dan penjagaan kesihatan juga turut disediakan.
Tuan Yang di-Pertua,

KPWKM juga telah mewujudkan Anjung Singgah di bawah tanggungjawab Yayasan Kebajikan Negara (YKN). Anjung Singgah merupakan pusat rujukan  khidmat  bantuan sosial bagi golongan gelandangan yang menyediakan tempat penginapan sementara, makanan serta khidmat kaunseling dan bantuan kebajikan yang diperlukan oleh golongan gelandangan dengan kerjasama agensi-agensi kerajaan serta pertubuhan bukan kerajaan yang berkaitan. Kemudahan yang disediakan di Anjung Singgah ini adalah bertujuan sebagai intervensi awal kepada golongan gelandangan yang bersedia untuk berubah.

Pihak Yayasan Kebajikan Negara hanya membantu golongan gelandangan yang datang ke Anjung Singgah secara sukarela.  Manakala golongan gelandangan yang berdasarkan tafsiran mengemis dan orang papa dalam peruntukan Seksyen 2 Akta Orang-Orang Papa 1977 akan dibantu oleh JKM.
Jawapan disediakan oleh:

1)
Nama

:
Shamsudin Osman

2)
Jawatan 

:
Ketua Penolong Pengarah

3)
Bahagian

:
Perundangan dan Penguatkuasaan, JKM

4)
No. Tel.

:
03-8323 1962 / 019-5566 019

Jawapan disemak  oleh:
1)
Nama

:
Roslan Baba

2)
Jawatan

:
Pengarah

3)
Bahagian

:
Perundangan & Penguatkuasaan, JKM

4) No. Tel.

:
03-8323 1991 / 019-316 5838
Jawapan disemak (2) oleh:

1) 
Nama

:
Mohd. Fazari bin Mohd. Salleh
2) 
Jawatan 

:
Timbalan Ketua Pengarah

3)
No. Tel

:
03-83231924 / 019-3482404
4)
Email


:
fazari@jkm.gov.my

Jawapan diluluskan oleh:
1)
Nama

:
Dato’ Hj Zulkiply bin Ramli

2) 
Jawatan 

:
Ketua Pengarah Kebajikan Masyarakat

3)
No. Tel.

:
03-8323 1778 / 019-2846261

4)
Email


:
zulkiply@jkm.gov.my

Jawapan diluluskan (2) oleh:

1)
Tandatangan
:

2)
Nama

:
Encik Wee Beng Ee

3)
Jawatan

:
Timbalan Ketua Setiausaha (Strategik), 






KPWKM

4)
No. Tel.

:
03-8323 1004 / 012-372 8112

5)
E-mel

:
weebengee@kpwkm.gov.my
MAKLUMAT TAMBAHAN

Akta Orang Papa 1977


Kuasa di bawah sek. 3 (1), 3 (2)

Pegawai JKM dan PBT diberi kuasa menyelamat orang papa yang didapati 
mengemis atau merayau-rayau dan perlu membawa ke hadapan Majestret 
dalam tempoh 24 jam dan mendapatkan perintah tahanan sementara.

2.
Tafsiran


i.
Mengemis  (AOP 1977)

Apa-apa kelakuan yang dikira akan mendorong pemberian sedekah, samada atau tidak ada perbuatan pura-pura menyanyi, bermain, berlakon, menawarkan sesuatu untuk jualan atau selainnya.


ii.
Orang Papa  (AOP 1977)   

Seseorang yang didapati mengemis disesuatu tempat awam dengan sebagitu cara hingga menyebabkan atau mungkin menyebabkan kegusaran kepada orang-orang yang lazim mengunjungi tempat itu atau pun hingga mengadakan kacau ganggu;   atau 

Seseorang peleser yang dijumpai di sesuatu tempat awam, sama ada atau tidak dia mengemis, yang tidak mempunyai mata pencarian pada zahirnya atau tempat tinggal atau yang tidak dapat menyatakan hal dirinya dengan memuaskan.

iii.
Gelandangan


Kamus Dewan Edisi Empat mendefinisikan gelandangan sebagai orang yang tiada pekerjaan atau tidak mempunyai tempat tinggal yang tetap.

Longman Dictionary of Contemporary English, 2008, mendefinisikan gelandangan / homeless sebagai orang yang tiada ketentuan untuk tinggal, dan orang yang biasanya tinggal di jalanan.

Takrifan umum, gelandangan adalah individu atau sekumpulan orang yang bukan sahaja tidak mempunyai pekerjaan tetap atau  tempat tinggal tetap tetapi juga  kurang kefungsiannya dalam keluarga atau masyarakat. Mereka terdiri dari penagih dan bekas penagih dadah/arak, pesakit mental, pendatang asing, tiada pekerjaan tetap, bekas banduan dan tidak mempunyai rumah.  
MASALAH GELANDANGAN YANG DIRUJUK KE ANJUNG SINGGAH
1. Anjung Singgah Kuala Lumpur
Masalah kepesatan urbanisasi dan sosial
Golongan gelandangan di Kuala Lumpur kebanyakkannya terdiri daripada golongan penagih dadah, HIV, penyakit berjangkitan dan kesukaran mendapatkan pekerjaan berikutan dengan faktor kesihatan mental serta fizikal dan taraf pendidikan yang rendah. Selain itu, taraf kos hidup yang terlalu tinggi berbanding dengan pendapatan yang diperolehi. Kes terdampar juga penyebab kepada isu gelandangan kerana datang ke badaraya untuk mencari pekerjaan demi mendapatkan pendapatan. Terdapat juga kes-kes masalah keluarga contohnya penceraian, penderaan serta dihalau keluar dari rumah. Kebanyakkan mereka terdedah kepada tekanan mental yang menjurus ke arah lebih serius iaitu penyakit mental.
2. Anjung Singgah Johor

Bekerja di Singapura
Golongan gelandangan bekerja di Singapura kena bayaran gaji lebih mahal dari Negara sendiri. Kerja-kerja yang ditawarkan  sebagai buruh kasar atau pemandu lori yang mana tidak memerlukan pendidikan yang tinggi. Mereka memilih untuk berehat sebentar di Johor Bahru sambil menunggu masa untuk bekerja semula keesokkan harinya. Selain itu, terdapat juga kes-kes terdampar iaitu ditipu majikan yang menjanjikan pekerjaan kepada individu tersebut.
3. Anjung Singgah Sarawak
Mencari Pekerjaan di Bandar Kuching
Penubuhan Anjung Singgah lebih memfokuskan kepada  program pencegahan agar masalah gelandangan dapat di bendung. Pendekatan yang digunakan adalah dengan memberi kaunseling kerjaya dan membantu Individu atau kumpulan datang dari pedalaman Sarawak datang ke Bandar Kuching kerana mahukan pekerjaan dan menyara kehidupan keluarga di kampung. Anjung Singgah akan memastikan individu ini mendapat pekerjaan yang sesuai dan tidak menjadi gelandangan kerana tiada keluarga @ kenalan untuk tumpang berteduh sementara.

4. Anjung Singgah Pulau Pinang
Faktor Urbanisasi Dan Sosial
Golongan gelandangan di Pulau Pinang kebanyakkan individu yang mahukan pekerjaan serta bantuan sosial seperti bantuan kebajikan dari Agensi yang berkaitan. Mereka hidup sebatang kara dan dari muda telah bekerja sebagai  Penarik Beca. Selain itu, terdapat juga individu yang mempunyai masalah keluarga dan cuba mendapatkan bantuan supaya dapat meneruskan kehidupan di Pulau Pinang serta terlibat dengan ketagihan dadah/alkohol.
KATEGORI LAYAK MENGINAP DI ANJUNG SINGGAH

(i) Warganegara Malaysia
(ii) Berumur 18 Tahun Ke Atas
(iii) Tidak Mampu Menyewa Rumah Atau Bilik Penginapan
(iv) Tidak Mempunyai Pekerjaan
(v) Terdampar
(vi) Penagih Dadah Yang Bersedia Menjalani Rawatan Pemulihan (Pengambilan Methadon di bawah 30mg)
(vii) Individu  / Keluarga Yang Dihalau Oleh Tuan Rumah (Penyewa Dalam Kategori Miskin Bandar)
(viii) Lain-Lain Kategori Yang Bersesuaian
KATEGORI TIDAK LAYAK MENGINAP DI ANJUNG SINGGAH

(i) Bukan Warganegara Malaysia
(ii) Penjenayah
(iii) Penagih Dadah Tegar
(iv) Penagih Alkohol Tegar
(v) Tidak Siuman
(vi) Lari Dari Rumah
(vii) Pengidap HIV Positif
(viii) Pengidap Penyakit Berjangkit
*** Bagi golongan di atas (i – viii), mereka  akan dirujuk kepada Agensi-Agensi Kerajaan yang berkaitan untuk tindakan sewajarnya.
STATISTIK GELANDANGAN YANG TELAH BERDAFTAR DI ANJUNG SINGGAH SEHINGGA MAC 2015

	Projek


	Tarikh Mula Operasi
	Kapasiti
	Penerima Manfaat

	Anjung Singgah 

Kuala Lumpur


	9 April 2011
	76 Katil
	1,447 Orang

	Anjung Singgah

Sarawak


	15 Okt 2012
	42 Katil
	337 Orang

	Anjung Singgah

Johor


	9 Jun 2013
	94 Katil
	531 Orang

	Anjung Singgah

Pulau Pinang
	9 Jun 2014
	40 Katil
	93 Orang

	JUMLAH KESELURUHAN

	2,408 Orang


PEMBERIAN MAKANAN SECARA ‘WALK IN’

Penghuni Anjung Singgah bergantung kepada bilangan klien yang datang secara sukarela untuk mendapatkan perkhidmatan di Anjung Singgah dalam tempoh 14 hari. Anjung Singgah menyediakan perkhidmatan kaunseling, penjodohan pekerjaan, rujuk kepada agensi / NGO’s berkaitan bergantung kepada keperluan klien selain itu kemudahan yang disediakan termasuk makan minum, penginapan sementara dan kemudahan kesihatan. Sehingga kini 1,120 sesi kaunseling telah dijalankan di Anjung Singgah dan 21,963 hidangan makanan telah diberi kepada gelandangan yang datang secara ’walk in’ pada hari Selasa, Rabu dan Sabtu. Penghuni tidak lagi menginap di Anjung Singgah apabila telah dirujuk ke Agensi Pekerjaan (penginapan disediakan), Agensi Kerajaan / NGO’s (Mengikut Kes), pulang ke pangkuan keluarga dan menarik diri secara sukarela dari program intervensi dan mempunyai masalah disiplin yang serius seperti ditahan pihak berkuasa.
MAKLUMAT TAMBAHAN

Pecahan golongan gelandangan adalah seperti berikut iaitu 1,387 orang gelandangan di bandar raya Kuala Lumpur, Johor Bahru (99 orang), Georgetown (150 orang) dan Kuching (10 orang). Maklumat daripada profiling ini membantu JKM dan agensi-agensi penguatkuasaan untuk merangka program yang khusus bagi menangani isu golongan gelandangan.
Antara agensi yang terlibat adalah Pihak Berkuasa Tempatan (PBT), Agensi Anti Dadah Kebangsaan (AADK), Jabatan Imigresen, Jabatan Pendaftaran, Jabatan Agama Islam dan pihak hospital. Dalam operasi bersepadu ini setiap agensi akan mengenal pasti setiap orang yang diselamatkan dan bertindak mengikut bidang kuasa agensi masing-masing.  Sebagai contoh sekiranya didapati golongan gelandangan ini merupakan pengemis dan peleser warganegara, pihak JKM akan menempatkan mereka di institusi JKM atau pulangkan kepada keluarga mereka.

MAKLUMAT TAMBAHAN

Input Daripada Kementerian Perumahan Dan Kerajaan Tempatan (KPKT)

Sehingga kini belum ada gelandangan yang dibantu oleh KPKT. Walau bagaimanapun sekiranya mereka tersenarai, disahkan dalam sistem eKasih dan memenuhi kriteria yang telah ditetapkan, mereka boleh dipertimbangkan untuk program-program bantuan yang bersesuaian di bawah Program Pembasmian Kemiskinan Bandar. 

1

